MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 8
L-Erbgħa, 13 ta’ Mejju 2009

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:01p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Helena Dalli; l-Onor. Philip Mifsud; l-Onor. Francis Agius (sostitut); l-Onor. Frederick Azzopardi (sostitut);  u l-Onor. Evarist Bartolo (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 7 li saret fit-18 ta’ Marzu, 2009 ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Komunikazzjoni mir-Repubblika Ċeka dwar iż-żjara li se jagħmel il-Budgetary Affairs Committee Ċek f’Malta fejn se jiltaqa’ mal-Membri tal-Kumitat nhar l-Erbgħa, 27 ta’ Mejju 2009;

E-mail mingħand Dr. Kenneth Grima ta’ Fenech & Fenech Advocates rigward tender għall-fuel għall-Enemalta; u

Ittra mingħand l-Awditur Ġenerali rigward l-Investigation on Alleged Irregularities regarding the Sant’Antnin Waste Plant – Tender issued by WasteServ Malta Ltd. 
Rigward l-e-mail dwar it-tender għall-fuel, il-Kumitat qabel li din tiġi riferuta lid-Direttur tal-Kuntratti u lill-Awditur Ġenerali sabiex jidħlu fil-kwestjoni li kienet raised fl-istess ittra u l-attachments għaliha u jirrapportaw lura lill-Kumitat.

RAPPORT ANNWALI TA’ L-AWDITUR ĠENERALI GĦAS-SENA 2007: 

Arrears of Revenue 2007
Il-Kumitat stieden lis-Sur Anthony Mifsud, Awditur Ġenerali, flimkien mas-Sinjura Vanessa Tonna sabiex jieħdu parti fil-Kumitat.

Is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment, is-Sur Mario Debattista, Segretarju Permanenti fil-Ministeru tal-Ġustizzja u l-Intern, is-Sur Salv. Gauci, Direttur Ġenerali fil-Ministeru tal-Finanzi, l-Ekonomija u Investiment, is-Sur Carmel Conti, Kummissarju tat-Taxxi Interni u s-Sur Noel Camilleri, Accountant General, Teżor, ukoll ħadu sehem fil-Kumitat fejn sarulhom xi mistoqsijiet dwar is-suġġett imsemmi.

Iċ-Chairman talab lis-Segretarju Permanenti fil-Ministeru tal-Finanzi, l-Ekonomija u Investiment jibgħat lill-Kumitat kopja ta’ l-aħħar rapport dwar in-notifika bil-kredituri tal-gvern.  

Id-diskussjoni dwar dan l-item kienet interrotta u baqgħet aġġornata.
Fit-8:25p.m. iċ-Chairman aġġorna l-Kumitat għas-27 ta’ Mejju, 2009 bl-istess aġenda.

